
O PROGRAMA DE RESIDENCIAS ARTÍSTICAS DA FUNDA-
CIÓN MARÍA JOSÉ JOVE EN COLABORACIÓN COA UNIVERSIDADE DA 
CORUÑA, A TRAVÉS DE NORMAL. ESPAZO DE INTERVENCIÓN CULTU-
RAL DA UDC, TEN COMO OBXECTIVO AFONDAR NAS RELACIÓNS EN-
TRE CREACIÓN ARTÍSTICA, PENSAMENTO CRÍTICO E PARTICIPACIÓN 
SOCIAL, ASÍ COMO FORTALECER O CONTEXTO CULTURAL MÁIS PRÓXI-
MO, PROMOVENDO PROXECTOS DE INTERESE SOCIAL VINCULADOS Á 
COMUNIDADE.

NO 2° ENCONTRO DENTRO-FÓRA / ARTE CONTEMPO-
RÁNEA EN GALICIA PRESENTARANSE OS PROXECTOS CONCLUÍDOS DE 
BERIO MOLINA E DE FUENTESAL ARENILLAS, ASÍ COMO OS PROCESOS 
DOS RESIDENTES ACTUAIS, SABRINA FERNÁNDEZ CASAS, VIOLETA 
IGLESIAS E DIEGO VITES. MÁIS ALÓ DAS PRESENTACIÓNS, PROPONSE 
UN DEBATE CRÍTICO POR VOLTA DAS DISTINTAS PRÁCTICAS DA ESCE-
NA GALEGA E DOS DIFERENTES AXENTES QUE SE ENCONTRAN TANTO 
DENTRO COMO FÓRA DA COMUNIDADE.

11:00

11:15 - 12:00
12:00 - 12:45 
12:45 - 13:00 
13:00 - 13:45 
14:00 - 16:00 
16:00 - 16:45 

16:45 - 17:30
 
17:30 - 17:45 
17:45 - 18:30

PRESENTACIÓN II ENCONTRO DENTRO-FÓRA
ARTE CONTEMPORÁNEA EN GALICIA.
PRESENTACIÓN — BERIO MOLINA / ERRE MELÓN
PRESENTACIÓN — FUENTESAL ARENILLAS / TERRAZO 
PAUSA 
DEBATE 
XANTAR 
VISITA A TALLER E PRESENTACIÓN — 
SABRINA FERNÁNDEZ CASAS / ALBOROQUE 
VISITA A TALLER E PRESENTACIÓN — 
VIOLETA IGLESIAS E DIEGO VITES / (ALGO QUEDA) (MÁIS DO QUE PARECE) 
PAUSA 
DEBATE

CÓMITE CIENTÍFICO

ÁNGEL CALVO ULLOA
AGAR LEDO
SUSANA GONZÁLEZ

PROGRAMA

11:00

PRESENTACIÓN

2° ENCONTRO DENTRO-FÓRA.
ARTE CONTEMPORÁNEA EN GALICIA

Presentación a cargo de Leticia Eirín, adxunta de cultura da Universidade 
de Cultura e responsable de Normal. Espazo de intervención Cultural da 
UDC; Susana González, comisaria e directora da Colección de Arte FMJJ 
e MUV; Ángel Calvo Ulloa, comisario, crítico de arte; Agar Ledo Arias, in-
vestigadora e comisaria.

11:15 — 12:00

PRESENTACIÓN

BERIO MOLINA
ERRE MELÓN

O traballo xorde a partir de achegamentos dis[x]alfa, procesos de discor-
dancia coa alfabetización, de disidencia a respecto da linguaxe, é dicir, 
unha procura da ruptura lingüística a través do alfabeto, da fonética, 
dos dentes... que se someten a exercicios de dislocación, distorsión, dis-
lexia, disonancia... Encádrase dentro dunha busca do norte da linguaxe, 
provocada pola incapacidade da sociedade para dar cabida a formas de 
comunicación que se sitúan fóra do normativizado. Avoga pola interes-
pecie como unha estratexia para forzar á linguaxe a se desprender dos 
intereses reguladores da norma, poñendo nun mesmo nivel o humano, 
animal, vexetal e mineral, e partindo do que Jane Bennett chamou ma-
terialismo vibrante, é dicir, a asunción de que as cosas non-humanas 
(luvas, pole, tapas, varas, ratas...) están moi vivas e é preciso escoitalas 
e comunicarse con elas.

12:00 — 12:45

PRESENTACIÓN

FUENTESAL ARENILLAS
TERRAZO

O proxecto Terrazo de Fuentesal Arenillas continúa o seu impulso escul-
tórico desde o ámbito doméstico, propoñendo un achegamento entre o 
contexto andaluz e o galego grazas a conexións formais e materiais que 
se dan na tradición popular dos monicreques que ambos comparten. A 
esta converxencia de imaxinarios culturais ao longo do tempo e de dife-
rentes xeracións, únese un desexo de confusión estratéxica entre arte e 
oficios, entre o animado e o inanimado, o máxico e o mundano.

16:00 — 16:45

VISITA A TALLER E PRESENTACIÓN

SABRINA FERNÁNDEZ CASAS
ALBOROQUE

O proxecto supón un testemuño de compromiso ambiental e narrativa 
persoal vinculada á emigración galega e ao vínculo co lugar de orixe. En 
colaboración coas brigadas deseucaliptadoras, que desafían a presen-
za dominante do eucalipto e acacias, e recuperan os montes mediante 
la plantación de especies autóctonas, Sabrina colabora con este move-
mento colectivo que, en cada acción, propón non só unha reconstrución 
da paisaxe, senón tamén un Alboroque que celebra a unión comunitaria 
en relación á rexeneración ecolóxica.

16:45 — 17:30

VISITA A TALLER E PRESENTACIÓN
 
VIOLETA IGLESIAS E DIEGO VITES
(ALGO QUEDA) (MÁIS DO QUE PARECE)

O proxecto achégase á análise e ao estudo do tarot galego deseñado 
por Vizoso para Ediciós do Castro. Comeza cun período de investigación 
e exploración de lugares de culto con forte importancia simbólica e cul-
tural fóra dos circuítos turísticos. Isto lévase a cabo mediante derivas 
pola comunidade, así como a través de entrevistas e visitas a diversos 
curandeiros, meigas ou tarotistas. Durante 22 días de “acontecemento”, 
realízase a roda completa dos arcanos maiores do tarot, completando a 
chamada “viaxe do Heroe”. As accións materialízanse en diferentes ar-
tefactos artísticos que representan o intanxible, o invisible e o misterioso.

